PAMBUNGAD  NA  AWIT:

Enero 6 

PAG-AALAALA

(Francisco)

Koro: 
Bayan, muling magtipon

awitan ang Panginoon


Sa piging sariwain 

pagliligtas N'ya sa atin.

1. 
Bayan ating alalahanin 


panahong tayo'y inalipin


Nang ngalan Nya'y ating sambitin


Paanong di tayo lingapin?

2. 
Bayan walang sawang purihin 


ang Poon nating mahabagin


Bayan isayaw ang damdamin 


kandili N'ya'y ating awitin.

End: 
Sa piging sariwain, 


 pagliligtas N'ya sa atin.

Enero 13 (Kapistahan ng Pagbibinyag)

AWIT NG PAGPAPANIBAGO

(Gutierrez-Jetajobe-Magnaye)

1. 
Halina O Diyos naming mahal halina at kami'y baguhin


dinggin mo ang panalangin ng bayan mong dumaraing.

2. 
Kami ngayon ay tunghayan nanghihina at sugatan


nagkukulang sa pag-ibig at biyayang minamahal.

Koro: 
Halina aming Ama, isugo mo ang Espiritu


nang kami ay matulad sa 'yong Anak na si Jesus.

3. 
Pagkatao namin ay baguhin puso namin ay pag-alabin


nang ang mundo ay magbago buhay nami'y alay sa'yo.

Enero 20

BUNYING STO. NIÑO

(Msgr. Jose Aguinaldo-Fr. Cenon Bernabe)

1. 
Bunying Santo Niño kami'y nagsasaya


dahilan sa Iyo, kami'y maligaya


Umaawit kami nagagalak tuwina


Sa 'yong alindog ay nakikiisa.

2. 
Bunying Santo Niño Diyos kang dakila


Sa langit at lupa Ikaw ang maylikha


Sumasamba kami't ang hingi ay awa


Igawad sa amin ang iyong kalinga.

3. 
Tulungan mo kami bunying Santo Niño


Sa lungkot at dusa kami aliwin mo


Sa mga pagsubok ang iyong saklolo


Maging salbabida naming abang tao.
HALINA'T MAGSILAPIT

(Leviste-Hontiveros)

Koro: 
Halina't magsilapit 


sa Diyos ng pag-ibig


At sa kanya ay sumamba 


sa Diyos na ating Ama.

1. 
Gawai'y iwanan at ating samahan


Ang Diyos ng buhay 


Diyos na ating gabay.

2. 
Poon ang nagsabi alita'y iwaksi


Batiin kaaway at tayo'y mag-alay.
AWIT SA PAG-AALAY:
SAMA-SAMANG MAG-ALAY

( Isidro-Ramirez)
1. 
Taglay namin ngayon sa aming mga palad


sa kabutihan Mo ay aming tinatanggap


Kasiyahang tanggapin ang siya naming hangad


tinapay na bunga ng pagod at hirap.

Koro: 
Sama-samang mag-alay 


nang buong pagmamahal (2X)

2. 
Alay pa rin namin sa'yo Amang liyag


ang alak na mula sa katas ng ubas


sa kalinga Mo'y amin ding tinanggap


kaya ngayo'y muling handog sa'yong hapag.

ANG AMING IAALAY

( Fr. Gboi A. Samonte)
Ang aming iaalay sa'Yo Panginoon

Ang bunga ng aming pinagpaguran

ang aming maihahandog bukal sa kalooban

ang tapat na pag-aalay ng buhay

Narito Panginoon ang tinapay at alak

ang pagkai't inuming sagisag ng buhay

Tanggapin mo at iyong basbasan

Upang sa Iyo kami'y makinabang.

PAG-AALAY NG PUSO

(Nero-Que)
Minsan lamang ako daraan 

sa daigdig na ito

kaya anuman ang mabuting 

maaaring gawin ko ngayon

O anumang kabutihan 

ang maaari kong ipadama?

Itulot ninyong magawa ko ngayon 

ang mga bagay na ito.

Nawa'y huwag ko itong ipagpaliban 

O ipagwalang bahala 

sapagka't di na ko muling daraan 

sa ganitong mga landas.

AWIT SA KOMUNYON:
DAKILA KA, O PANGINOON

(Fr. Rey Magnaye)
1. 
Ikaw O Diyos ay tunay na dakila


sa 'yong mga gawai't salita


O Amang Maylikha kami'y namamangha


Pag-ibig ang alok mo sa lahat.

2. 
Kahit kami'y hindi karapat-dapat


tinawag Mo pa rin kaming lahat


sa Iyo Ama kami'y nagkaisa


nagpupuri ngayon ang aming puso at kaluluwa

Koro: 
Dakila ka, O Panginoon


Dakila rin ang 'Yong pag-ibig na handog


dakila ka 'pagkat sa araw na ito


tinawag Mo kami upang maging anak Mo.

3. 
Buhay ngayon sa amin ang paghamon


maging ilaw sa ating panahon


O Ama sa Iyo dumudulog ngayon


Ang bayan Mong hinirang.

PANANALIG  

(Borres-Francisco)
(Hindi Kita Malilimutan p.162)
1. 
Sa puso kong umiibig, 


walang nananaig


kundi yaong pananalig


sa Sintang iniibig.

Koro:
Hindi ka man masilayan


at init Mo'y maglaho nang tuluyan


pag-ibig ko sa'yo at katapatan


Mananatili kailan pa man.

2. 
Bawa't tao'y nalulumbay


at di mapalagay


hangga't hindi nahihimlay


sa puso Mong dalisay.

Enero 20 Sto. Niño
IALAY SA NIÑO JESUS

(Fr. Manny Manicad)
1. 
Mag-alay tayo ng buhay


Lahat sa ating sarili


Ating panahon, talino't yaman


Ialay sa Niño Jesus.

Koro: 
Buhay Kristiyano


Kay ganda kung nagbibigayan


Buhay sa mag-anak


Kay Kristo tayo'y magmahal.

2. 
Mag-alay tayo ng handog 


Tanda ng ating pasalamat


Tinapay at alak


Tanda ng pag-ibig


Ialay sa Niño Jesus. (Koro)
SA BAWAT SANDALI

(Isidro-Ramirez)
Koro: 
Sa bawat sandali ng ating buhay


Pag-ibig ang nagbibigay kulay


Kung may pag-ibig may maiaalay


Magiging mayaman sa lahat ng bagay

1. 
Kung ikaw man ay maging ulila


Pagmamahal di mo nakikita


Huminto ka't iyong masisinag


Nasa kapwa tao ang paglingap. (Koro)

2.
Kung ikaw ma'y maging mayaman 


Nasa iyo ang kapangyarihan


Nguni't ito'y walang kabuluhan


Kung wala kang puso't pagmamahal. (Koro)
PANGWAKAS NA AWIT:

NAIS KONG IBALITA

Koro: 
Nais kong ibalita 


ang sa aki'y napahayag


Dumatal na balitang


atin nang kaligtasan.

1. 
Lubha pa rin ang dami


nitong mga kapatid ko


Nilang wala nang hanap


kundi si Jesukristo.

Aking ipahahayag


ang sa atin naganap


Na liwanag ni Kristo 


sa mundo ay laganap. (Koro)
AWIT NG PASASALAMAT
(Hontiveros)

(mula sa PAGHAHADOG Praisebook p .46)

(mula sa PURIHI'T PASALAMATAN album)

Koro:
Salamat sa Diyos at


Siya'y ang ating Tagapagligtas


Kanyang kabutiha'y ating isasaysay


Tayo'y magalak kanyang papuri'y aawitin


Nilupig N'ya ang ating mga kaaway.

1.
O makatarungang D'yos hukom ng sanlibutan


Tanggulan sa oras ng panganib at kamatayan.

2.
Sa Iyo'y nagtitiwala ang mahal Mong bayan


Ang sa 'yo'y dumudulog di mo pababayaan.
